
ᑎᑎᕋᖅᓯᒪᔪᖅ "A" – ᑕᑭᓈᖅᓯᒪᔪᒦᑦᑐᖅ ᑎᑎᕋᕐᕕᒋᔭᕆᐊᓕᒃ ᑐᓴᖅᑎᑦᓯᔾᔪᑦ  
 

ᒪᓕᒐᓕᕆᓂᕐᒨᖓᔪᖅ ᑐᓴᖅᑎᑦᓯᔾᔪᑎ 
 

ᓄᓇᖃᖅᑳᖅᓯᒪᔫᕖᑦ ᐋᓐᓂᑎᖅᑕᒥᓂᐅᓪᓗᑎᑦ ᖃᖓᑐᐃᓐᓇᖅ ᑎᒍᔭᐅᓯᒪᓪᓗᑎᑦ ᐊᓂᑦᑕᐃᓕᑎᑕᐅᓗᑎᓪᓘᓐᓃᑦ 
ᓇᓕᐊᓐᓄᑦ ᐸᓖᓯᒃᑯᓐᓄᑦ ᓄᓇᕗᒻᒥ? 

 
ᐃᖅᑲᖅᑐᐃᕕᖕᒧᑦ ᑐᓂᓯᓂᖅ ᓇᖕᒥᓂᖅ ᐊᓯᒥᓂᓪᓘᓐᓃᑦ ᑭᒡᒐᖅᑐᐃᓗᓂ ᑕᒪᑐᒧᖓᓕᖓᔪᒥᒃ 

ᐊᑦᑐᐃᓂᕐᓗᑐᐃᓐᓇᕆᐊᓕᒃ ᐱᔪᓐᓇᐅᑎᒋᔭᕐᓂᑦ. ᐅᓇ ᑐᓴᖅᑎᑦᓯᔾᔪᑦ ᐅᖃᓕᒫᑦᓯᐊᕆᐊᓕᑦ ᑐᑭᓯᓗᒍᓗ. 
 

ᒐᕙᒪᑐᖃᒃᑯᑦ ᐃᖅᑲᖅᑐᐃᕕᖓ ᐱᔪᓐᓇᐅᑎᑖᖅᑎᑦᓯᓯᒪᔪᖅ ᐸᐃᑉᐹᑎᒍᑦ ᐃᖅᑲᖅᑐᐃᕕᖕᒧᑦ ᑐᓂᓯᒍᓐᓇᓂᕐᒥᒃ ᓇᖕᒥᓂᖅ ᐊᓯᒥᓂᓪᓘᓐᓃᑦ 
ᑭᒡᒐᖅᑐᐃᓗᓂ ᑕᒪᑐᒧᖓᓕᖓᔪᒥᒃ ᓴᒻᒥᓗᒍ ᒪᓕᒐᓕᕆᔨᕐᔪᐊᖅ ᐅᖃᐅᔾᔨᒋᐊᖅᑎ ᒐᕙᒪᒃᑯᓐᓂᑦ ᑲᓇᑕᒥ ᑭᒡᒐᑐᕐᓗᒋᑦ ᓄᓇᖃᖅᑳᖅᓯᒪᔪᑦ 
(ᐊᓪᓚᐃᑦ, ᐃᓄᐃᑦ ᐅᕝᕙᓘᓐᓃᑦ ᐊᓪᓚᖓᔪᑦ), ᐋᓐᓂᑎᖅᑕᒥᓂᐅᓂᕋᖅᑐᑦ ᑎᒍᔭᐅᓪᓗᑎᒃ ᑎᒍᔭᐅᓯᒪᓗᑎᓪᓘᓐᓃᑦ 
ᐊᓂᑎᑕᐅᑦᑕᐃᓕᓗᑎᒃ ᐸᓖᓯᒃᑯᓐᓄᑦ (ᓄᓇᑦᓯᐊᕗᒻᒥ, ᓄᓇᕗᒻᒥ ᐊᒻᒪᓗ ᔫᑳᓐᒥ) ᐃᓅᓯᖃᖅᓱᑎᒃ ᑐᖁᖓᒐᑎᒃ ᑏᓴᕝᕙ 18, 
2016−ᖑᑎᓪᓗᒍ. 
 
ᑮᓇᐅᔭᖅᑕᖃᖏᑦᑐᖅ ᐊᑐᐃᓐᓇᐅᑎᑕᐅᔪᓂᒃ ᒫᓐᓇᐅᔪᖅ ᖁᓚᕐᓇᐃᖅᓯᒪᒐᓂᓗ ᑮᓇᐅᔭᖅᑕᖃᕐᓂᐊᕋᓗᐊᕐᒪᖔᑦ. ᑭᓯᐊᓂᓕ, 
ᑮᓇᐅᔭᖅᑕᖃᑐᐃᓐᓇᕆᐊᓕᒃ ᐃᖅᑲᖅᑐᐃᕕᖕᒧᑦ ᑐᓂᓯᔪᓄᑦ ᑭᖑᓂᖓᓂ ᐅᓪᓘᑉ ᑕᐃᔭᐅᓯᒪᓂᖓᑕ ᐃᖅᑲᖅᑐᐃᕕᓕᐊᖅᑎᑦᓯᓂᖅ 
ᑲᔪᓯᑦᓯᐊᑐᐊᖅᐸᑦ, ᐅᕝᕙᓘᓐᓃᑦ, ᐃᓂᓪᓚᑕᐅᑦᓯᐊᑉᐸᑦ. ᐱᔪᓐᓇᐅᑎᑎᑦ ᐊᑦᑐᓂᕐᓗᑦᑕᐅᑐᐃᓐᓇᕆᐊᖃᕐᒪᑕ, ᓂᕈᐊᖅᑕᕐᓂᑦ 
ᓂᕈᐊᕈᓐᓇᖅᑐᑎᑦ ᒫᓐᓇᐅᔪᖅ. ᑖᓐᓇ ᑐᓴᖅᑎᑦᓯᔾᔪᑦ ᐃᑲᔪᖅᓯᒍᓐᓇᖅᑐᖅ ᓂᕈᐊᖅᑎᓪᓗᑎᑦ ᓂᕈᐊᕆᔭᕐᓂᑦ. 
 

ᒪᓕᒐᖅᑎᒍᑦ ᐱᔪᓐᓇᐅᑎᑎᑦ ᓇᓖᕌᕋᑦᓴᑎᓪᓗ ᒫᓐᓇᐅᔪᒥ 
ᖃᓄᐃᒋᐊᙱᓪᓗᑎᑦ 
(ᐃᓚᒋᔭᐅᖏᓐᓇᕐᓗᑎᑦ 
ᐃᖅᑲᖅᑐᐃᕕᖕᒨᑎᑦᓯᓂᕐᒥ) 
 

ᐃᓚᒋᔭᐅᖏᓐᓇᕈᒪᒍᕕᑦ ᕿᖅᑲᖅᑐᐃᕕᓕᐊᖅᑎᑦᓯᓂᕐᒥ ᐅᑕᖅᑭᓗᒍᓗ ᑭᖑᓂᖓ 
ᖃᓄᐃᒋᐊᕈᑕᐅᔫᑉ ᑕᒪᑦᓱᒧᖓ,ᖃᓄᐃᓕᐅᒃᑲᓐᓂᕆᖃᐊᖃᙱᑦᓯᐊᖅᑐᑎᑦ ᒫᓐᓇᐅᔪᒥ. 
ᖃᓄᐃᓕᐅᕆᐊᙱᓪᓗᑎᑦ, ᐱᖃᑕᐅᒐᔭᖅᑐᑎᑦ ᐃᖅᑲᖅᑐᐃᕕᒻᒥ ᑲᒪᒋᔭᐅᓚᐅᖅᑎᓪᓗᒍ 
ᖃᓄᐃᒋᐊᕈᑕᐅᔪᒥ ᑭᖑᓂᖓᓂ, ᐱᖃᓯᐅᑎᓪᓗᑎᒃ ᐊᑭᓕᖅᑕᐅᓂᖅ ᐊᓯᖏᑎᒍᓪᓘᓐᓃᑦ 
ᐃᑲᔪᖅᑕᐅᒍᑎᑎᒍᑦ ᐃᖅᑲᖅᑐᐃᒍᑕᐅᓚᐅᖅᑎᓪᓗᒍ ᑕᒪᓐᓇ ᐊᖏᖃᑎᒌᒍᑕᐅᔪᒥᓪᓘᓐᓃᑦ. 
ᐱᖃᑕᐅᙱᓇᕈᕕᑦ ᐃᖅᑲᖅᑐᐃᕕᓕᐊᕈᑕᐅᔪᒥ ᐊᐅᓚᔾᔭᒋᐊᕈᑕᐅᔪᒥ, ᐃᓚᖏᓐᓂᑦ 
ᐱᔪᓐᓇᐅᑎᖕᓂᑦ ᑐᓂᓯᔪᑎᑦ. ᐱᔪᓐᓇᐅᑏᑦ ᓇᖕᒥᓂᖅ ᐃᖅᑲᖅᑐᑕᐅᑎᑦᓯᓂᖅ ᑲᓇᑕᒥᒃ 
ᐋᓐᓂᖅᑕᐅᓂᒥᓃᑦ ᐱᓪᓗᒍ ᐱᔭᖅᑯᖅᑐᓵᖅᕈᑎᒋᓐᓂᕐᓗᒍ ᑎᒍᔭᐅᓯᒪᓂᕐᓂ ᑎᒍᔭᐅᓯᒪᓗᑎᑦ 
ᐊᓂᑦᑕᐃᓕᑎᑕᐅᓂᒥᓂᕐᓂᓘᓐᓃᑦ ᐸᓖᓯᒃᑯᓐᓄᑦ ᓄᓇᓕᒋᔭᕐᓂ. 

ᐱᖃᑕᐅᒍᒪᙱᓪᓗᑎᑦ 
ᑕᒪᑦᓱᒧᖓ (ᑕᕝᕙᖓᑦ 
ᐃᖅᑲᖅᑐᐃᕕᓕᐊᖅᑎᑦᓯᓂᕐᒥ 
ᐲᕐᓗᑎᑦ) 

ᓂᕈᐊᕈᓐᓇᖅᑐᑎᑦᐲᖅᑕᐅᒍᒪᓗᑎᒃ ᓇᖕᒥᓂᖅ ᑕᕝᕙᖓᑦ ᐃᖅᑲᖅᑐᐃᕕᓕᐊᕈᔾᔭᐅᑎᑦᓯᓂᕐᒥᒃ 
ᐃᖅᑲᖅᑐᐃᒍᑕᐅᑎᓪᓗᒍ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᔪᒥ, ᑭᓯᐊᓂ ᐸᐸᓚᖓᔭᐃᑦ 
ᐱᔪᓐᓇᐅᑏᑦ ᓇᖕᒥᓂᖅ ᐃᖅᑲᖅᑐᑕᐅᑎᑦᓯᓂᖅ ᑲᓇᑕᒥᒃ ᐋᓐᓂᖅᑕᐅᓂᒥᓃᑦ ᐱᓪᓗᒍ 
ᐱᔭᖅᑯᖅᑐᓵᖅᕈᑎᒋᓐᓂᕐᓗᒍ ᑎᒍᔭᐅᓯᒪᓂᕐᓂ ᑎᒍᔭᐅᓯᒪᓗᑎᑦ 
ᐊᓂᑦᑕᐃᓕᑎᑕᐅᓂᒥᓂᕐᓂᓘᓐᓃᑦ ᐸᓖᓯᒃᑯᓐᓄᑦ ᓄᓇᓕᒋᔭᕐᓂ. 
ᓂᕈᐊᕈᕕᑎ ᐱᖃᑕᐅᒍᒪᖏᓂᕐᒥ ᐃᖅᑲᑐᖅᑕᐅᑎᑦᓯᓂᕐᒥᒃ ᑲᓇᑕᒥᒃ, ᓇᖕᒥᓂᖅ 
ᒪᓕᒐᓕᕆᔨᖅᑖᕆᐊᖃᕋᔭᖅᑐᑎᑦ ᐊᑭᓕᕐᓗᒍᓗ ᐊᑭᓕᕆᐊᓕᒃ ᐃᑲᔪᖅᑕᐅᖁᓪᓗᑎᑦ 
ᐃᖅᑲᖅᑐᐃᕕᓕᐊᕈᔾᔭᐅᑎᑦᓯᓂᕐᓂᑦ. 

 
ᑐᓴᐅᒪᒃᑲᓂᕈᑎᑦᓴᐃᑦ, ᖃᐅᔨᒋᐊᕐᕕᒋᓗᒍ ᐃᖅᑲᓇᐃᔭᖅᑎ ᐸᐃᑉᐹᓕᕆᔨ: 
 

AGNQ−ᒧᑦ ᑐᓴᖅᑎᑦᓯᔾᔪᑎᓕᕆᔨ 
C/O Verita Global Inc. 

P.O. Box 3355 
London, ON N6A 4K3 

1-888-663-7635 
northpoliceclassaction@veritaglobal.com 

ᑐᓴᐅᒪᔭᐅᔭᕆᐊᓕᑦ 

1. ᓱᓇᐅᒻᒪᑦ ᐃᖅᑲᖅᑐᐃᕕᓕᐊᕈᔨᑎᑦᓯᓂᖅ ᑕᒪᑦᓱᒧᖓᖓᔪᖅ? 

ᐃᖅᑲᑐᑦᑕᐅᑎᑦᓯᒍᑕᐅᔪᖅ ᓴᒻᒥᑦᓯᔪᖅ ᓄᓇᖃᖅᑳᖅᓯᒪᔪᓂᒃ (ᐊᓪᓚᐃᑦ, ᐃᓄᐃᑦ ᐊᓪᓚᖓᔪᐃᓪᓘᓐᓃᑦ) ᐋᓐᓂᑎᖅᑕᐅᒐᔪᒻᒪᑕ 
ᐸᓖᓯᓄᑦ ᓄᓇᑦᓯᐊᒥ, ᓄᓇᕗᒻᒥ, ᔫᑳᓐᒥᓗ ᐱᔾᔪᑕᐅᓪᓗᓂ ᓄᓇᖃᖅᑳᖅᓯᒪᔫᓂᖅ. ᐃᖅᑲᖅᑕᐅᑎᑦᓯᓂᖅ ᓴᒻᒥᑦᓯᔪᖅ 
ᐊᐅᓚᑦᓯᒍᑕᐅᔪᑦ ᖄᖐᓐᓇᕆᖃᑦᑕᕐᓂᖓᓂᒃ ᓯᕿᒥᑦᓯᓂᐅᓪᓗᓂᓗ ᑎᑎᕋᖅᓯᒪᔪᓃᑦᑐᓂᒃ 7 ᐊᒻᒪᓗ 15 ᑲᓇᑕᒥᐅᓄᑦ  
ᐱᔪᓐᓇᐅᑎᓂᑦ ᐃᓱᒪᖅᓱᕈᓐᓇᓂᕐᓂᓪᓗ.  
 
ᐃᖅᑲᑐᐃᒍᑕᐅᔪᖅ ᖃᐅᔨᒪᔭᐅᔪᖅ ᓇᓱᒐᓗᐊᖅ ᓴᒻᒥᑦᓯᔪᖅ ᑲᓇᑕᒥᒃ (ᒪᓕᒐᓕᕆᔨᕐᔪᐊᖅ) ᐃᖅᑲᖅᑐᐃᕕᒃᑯᑦ ᑎᑎᕋᖅᑕᐅᓯᒪᔪᖅ 
ᓈᐅᑎᓕᒃ. T-2158-18. ᐃᓄᐃᑦ ᓴᒻᒥᑦᓯᔪᑦ ᑕᐃᔭᐅᔪᑦ ᐃᖅᑲᖅᑐᐃᑎᑦᓯᔨᓂᑦ. ᓴᐳᓐᓂᐊᖅᑎᐅᓪᓗᓂ ᒪᓕᒋᓕᕆᔨᕐᔪᐊᖓ 
ᑲᓇᑕᐅᑉ.  
 

2. ᓱᓇᐅᒻᒪᑦ ᓇᖕᒥᓂᖅ ᐊᓯᒥᓪᓘᓐᓃᑦ ᑭᒡᒐᖅᑐᐃᓂᖅ ᐃᖅᑲᖅᑐᐃᕕᓕᐊᙱᑦᓯᒍᑎᖃᕐᓂᕐᒧᑦ? 

ᓇᖕᒥᓂᖅ ᑭᒡᒐᖅᑐᐃᓗᓂᓘᓐᓃᑦ ᐊᓯᓂᒃ ᐃᖅᑲᖅᑐᐃᑎᑦᓯᓂᖅ, ᐃᓄᒃ ᐃᓄᐃᓪᓘᓐᓃᑦ ᑕᐃᔭᐅᔪᑦ “ᑭᒡᒐᖅᑐᐃᔪᖅ 
ᐃᖅᑲᖅᑐᑕᐅᑎᑦᓯᔪᖅ” ᐅᕝᕙᓘᓐᓃᑦ “ᑭᒡᒐᖅᑐᐃᔪᑦ ᐃᖅᑲᖅᑐᑕᐅᑎᑦᓯᔪᑦ”  (ᑕᕝᕙᓂ ᐃᖅᑲᑐᖅᑕᑎᑦᓯᒍᑕᐅᔪᒥ, ᔫ ᑕᐃᕕᑦ 
ᓇᓱᒐᓗᐊᒃ) ᓴᒻᒥᑦᓯᔪᖅ ᑭᒡᒐᖅᑐᐃᓪᓗᓂ ᐃᓄᖕᓂᑦ ᑕᒪᑦᓱᒧᖓ ᒥᑦᓴᐅᑦᑐᒥᒃ ᐃᖅᑲᑐᖅᑕᐅᑎᑦᓯᔪᓄᑦ. ᐃᓘᓐᓇᑎᒃ ᐃᓄᐃᑦ 
ᐃᖅᑲᑐᖅᑕᐅᑎᑦᓯᔪᑦ ᒥᑦᓴᐅᑦᑐᒧᑦ ᑕᒪᑦᓱᒧᖓ ᑕᐃᔭᐅᔪᑦ “ᐃᖅᑲᑐᖅᑕᐅᑎᑦᓯᒍᑕᐅᔪᒧᑦ ᐃᓚᒋᔭᐅᔪᑦ” 
ᐊᔪᕐᓇᖏᑎᓪᓗᒍᓘᓐᓃᑦ ᑕᐃᔭᐅᔪᖅ “ᐃᖅᑲᑐᖅᑕᐅᑎᑦᓯᔪᑦ”. ᐃᖅᑲᖅᑐᐃᕕᒃ ᐃᖅᑲᓇᐃᕆᕙᑦᑐᖅ ᐋᖅᑭᒋᐊᖅᑎᑦᓯᓪᓗᓂ 
ᐃᓱᒫᓘᑕᐅᔪᓂᑦ ᑖᒃᑯᓄᖓ ᐃᖅᑲᑐᖅᑕᐅᑎᑦᓯᖃᑕᐅᔪᓄᑦ ᑕᐃᑲᓂᑦᓴᐃᓐᓇᖅ ᐃᖅᑲᑐᖅᑕᐅᑎᑦᓯᒍᑕᐅᔪᒥ, ᐋᒡᒐᐅᒐᓗᐊᖅ 
ᑕᐃᒃᑯᓄᖓ ᓇᖕᒥᓂᖅ ᐲᖅᑎᓯᒪᔪᓄᑦ ᐃᖅᑲᑐᖅᑕᐅᑎᑕᐅᒍᑕᐅᔪᒥ ᓇᖕᒥᓂᖅ ᐲᕈᒪᓯᒪᔪᓄᑦ. 
 

3. ᓱᒻᒪᑦ ᑐᓴᖅᑎᑦᓯᒍᑎᒥᑦ ᑐᓂᔭᐅᔪᖃᕐᓂᖅᑲ? 

ᒐᕙᒪᑐᖃᒃᑯᑦ ᐃᖅᑲᖅᑐᕕᖓᑦ “ᐸᐃᑉᐹᕈᑎᑖᖅᓯᒪᔪᑦ ᐱᔪᓐᓇᐅᑎᒥᒃ” ᑕᒪᓐᓇ ᐃᖅᑲᑐᖅᑕᐅᑎᑦᓯᒍᑕᐅᔪᖅ ᑖᑦᓱᒥᖓ 
ᐃᖅᑲᖅᑐᖅᑕᐅᑎᑦᓯᓂᕐᒧᑦ ᐊᐅᓚᔾᔭᐃᓂᖅ. ᑕᒪᓐᓇ ᑐᑭᓕᒃ ᐃᖅᑲᖅᑐᐃᑎᑦᓯᒍᑕᐅᔪᖅ ᐱᔭᕆᐊᓕᓐᓂᒃ ᐊᑐᕋᓗᐊᕐᒪᖔᖅ 
ᑕᒪᑦᓱᒧᖓ ᐃᖅᑲᑐᖅᑕᐅᑎᑦᓯᒍᑕᐅᔪᓄᑦ ᐱᒋᐊᕈᑕᐅᒐᔭᕆᐊᖃᕋᔭᖅᑐᓂᒃ. ᐃᓚᒋᔭᐅᑎᑕᐅᒍᕕᑦ ᑕᒪᑦᓱᒧᖓ, ᒪᓕᒐᑎᒍᑦ 
ᐱᔪᓐᓇᐅᑎᖃᕈᓐᓴᖅᑐᑦ ᓇᓖᕌᕋᑦᓴᓂᓪᓗ ᐃᖅᑲᖅᑐᐃᕕ ᑐᑭᑖᕈᑎᖃᖏᓐᓂᖓᓂ ᑕᒪᒃᑯᐊ ᐃᖅᑲᖅᑐᐃᑎᑦᓯᒍᑕᐅᒍᒪᔪᑦ 
ᓴᒻᒥᓗᒍ ᑲᓇᑕ ᑭᒡᒐᑐᖅᑕᐅᓗᑎᑦ ᓱᓕᒐᓗᐊᕐᒪᖔᑕ. ᑖᓐᓇ ᑐᓴᖅᑎᓯᔾᔪᑦ ᓇᓗᓇᐃᔭᐃᑦᓯᐊᖅᓯᒪᔪᖅ ᑕᒪᒃᑯᓇᖓᓕᒫᖅ.  
 

4. ᓱᒻᒪᑦ ᑐᓴᖅᑎᑦᓯᔾᔪᑎᒥᒃ ᒫᓐᓇᐅᔪᒥ ᐱᕗᖓ? 

ᑖᒃᑯᐊ ᒐᕙᒪᑐᖃᒃᑯᑦ ᐃᖅᑲᖅᑐᕕᖓᑦ ᐸᐃᑉᐹᕈᑎᖃᖅᓯᒪᔪᑦ ᐱᔪᓐᓇᐅᑎᒥᒃ ᑕᒪᓐᓇ ᐃᖅᑲᑐᖅᑕᐅᑎᑦᓯᒍᑕᐅᔪᖅ 
ᐊᐅᓚᔾᔭᒋᐊᕈᑕᐅᑎᓪᓗᒍ ᔫᓂ 23, 2021. ᑲᓇᑕ  ᐅᓐᓂᓗᑦᑐᒥᓂᖅ ᖁᑦᓯᓂᖅᓴᓄᑦ ᐸᐃᑉᐹᖅᑕᐅᑎᑕᐅᒍᑕᐅᔫᑉ 
ᒥᑦᓵᓄᖓᔪᒥᒃ ᐊᑐᖁᔭᐅᔪᒥᒃ. ᒫᑦᓯ 17, 2023−ᖑᑎᓪᓗᒍ, ᒐᕙᒪᑐᖃᒃᑯᑦ ᖁᑦᓯᓂᖅᓴᒧᑦ ᐅᓂᓗᕝᕕᐅᓲᑦ ᑐᓴᖅᑐᒥᓃᑦ 
ᑲᓇᑕᐅᑉ ᐅᓐᓂᕐᓘᑎᒥᓂᖓᓂᒃ ᑐᑭᑖᕈᑎᒋᓪᓗᒍᓗ ᐃᖅᑲᖅᑐᕋᖅᓴᖑᑎᑦᓯᓂᖅ ᑲᔪᓯᔭᕆᐊᖃᕆᐊᖓᓂᒃ ᓇᖕᒥᓂᖅ 
ᐊᓯᓂᓪᓘᓐᓃᑦ ᑭᒡᒐᖅᑐᐃᓂᐅᓗᓂ ᐊᐅᓚᔾᔭᒋᐊᕐᓂᐅᓗᓂ. ᑲᓇᑕ ᑲᒪᒋᔭᐅᖁᔨᔪᒥᓂᖅ ᐅᓐᓂᕐᓗᒍᑕᐅᔪᒥᒃ 
ᐃᖅᑲᖅᑐᐃᔨᕐᔪᐊᒃᑯᖏᓐᓄᑦ ᑲᓇᑕᐅᑉ ᑐᑭᑖᕈᑎᒥᓂᖓᓂᒃ ᒐᕙᑐᖃᒃᑯᑦ ᐃᖅᑲᖅᑐᐃᕕᖓᑕ ᐅᓐᓂᓗᑦᓴᖅᑐᓄᑦ. ᑏᓴᕝᕙ 14, 
2023−ᖑᑎᓪᓗᒍ, ᐃᖅᑲᖅᑐᐃᔨᕐᔪᐊᒃᑯᑦ ᕈᑕᐅᓯᒪᓕᕐᒪᑦ, ᐃᓚᒋᔭᐅᑐᐃᓐᓇᕆᐊᖃᓕᕋᕕᑦ ᐃᖅᑲᖅᑐᐃᑎᑦᓯᒍᑕᐅᔪᒧᑦ. 
 

5. ᑭᓇ ᐃᓚᒋᔭᐅᒻᒪᑦ ᐃᖅᑲᖅᑐᐃᕕᓕᐊᕈᔾᔨᑎᑦᓯᒍᑎᒥ? 

ᑖᓐᓇ ᐃᖅᑲᖅᑐᐃᑎᑦᓯᓂᖅ ᐊᑕᒌᔪᖅ ᓄᓇᖃᖅᑳᖅᓯᒪᔪᓂᒃ (ᐊᓪᓚᐃᑦ, ᐃᓄᐃᑦ ᐊᓪᓚᖓᔪᐃᓪᓘᓐᓃᑦ) 
ᐋᓐᓂᑎᖅᑕᐅᓂᕋᖅᑐᒥᓂᕐᓄᑦ ᑎᒍᔭᐅᓯᒪᓪᓗᑎᒃ ᑎᒍᔭᐅᓯᒪᓪᓗᑎᓪᓘᓐᓃᑦ ᐊᓂᑦᑕᐃᓕᑎᑕᐅᔪᓄᑦ ᐸᓖᓯᒃᑯᓐᓄᑦ 
ᓄᓇᓕᖏᓐᓂ (ᓄᓇᑦᓯᐊᕗᒻᒥ, ᓄᓇᕗᒻᒥ, ᔫᑳᓐᒥᓗ, ᐃᓅᓐᓂᖅᐸᑕ ᑐᖁᖓᖏᓪᓗᑎᒃ ᑏᓴᕝᕙ 18, 2016−ᖑᑎᓪᓗᒍ. ᑕᒪᓐᓇ 

ᐃᓕᓐᓄᑦ ᑐᕌᖓᑉᐸᑦ, ᐃᓚᒋᔭᐅᕗᑎᑦ ᑖᑦᓱᒧᖓ ᓇᖕᒥᓂᖅ ᑭᒡᒐᖅᑐᐃᓗᓂᓘᓐᓃᑦ ᐊᓯᒥᒃ ᐃᖅᑲᖅᑐᐃᕕᓕᐊᖅᑎᑦᓯᓂᕐᒧᑦ 
ᐃᖅᑲᖅᑐᑦᑕᐅᑎᓯᓂᐅᓗᓂ. 

6. ᓱᓇᓂᒃ ᐃᖅᑲᑐᖅᑕᐅᑎᑦᓯᔨ ᑭᖒᒪᑦᓯᕙ? 

ᐃᖅᑲᖅᑐᐃᑎᑦᓯᒍᑕᐅᔪᒧᑦ ᐃᓚᒋᔭᐅᔪᑦ ᓱᕋᑦᑕᐅᓂᕐᒧᑦ ᑐᑦᓯᕋᐅᑎᓖᑦ (ᑮᓇᐅᔭᒥᒃ ᐊᑭᓕᖅᑕᐅᒍᑎᖃᕈᒪᓂᕐᒥᒃ) ᑲᓇᑕᐅᑉ 
ᐊᐅᓚᑦᓯᒍᑎᓄᑦ ᑲᒪᒋᑦᓯᐊᖅᓯᒪᖏᑕᖓᓂᒃ, ᒪᓕᓪᓗᒍᓗ ᒐᕙᒪᑐᖃᒃᑯᑦ ᐃᖅᑲᖅᑐᕕᖓᑦ “ᐸᐃᑉᐹᕈᑎᑖᖅᓯᒪᔪᑦ 
ᐱᔪᓐᓇᐅᑎᒥᒃ” ᑕᒪᓐᓇ ᐃᖅᑲᑐᖅᑕᐅᑎᑦᓯᒍᑕᐅᔪᖅ ᑲᓇᑕᒥᐅᓄᑦ  ᐱᔪᓐᓇᐅᑎᓂᑦ ᐃᓱᒪᖅᓱᕈᓐᓇᓂᕐᓂᓪᓗ, 
ᐃᓚᓕᐅᑎᓯᒪᑎᓪᓗᒍ ᐊᖏᖃᑎᒌᒍᑎᓄᑦ ᑲᓇᑕᐅᑉ ᐊᐅᓚᑦᓯᔾᔪᑎᓄᑦ ᑲᒪᒋᑦᓯᐊᖅᓯᒪᖏᑕᖏᓐᓄᑦ ᓯᖁᒥᑦᓯᓂᐅᓪᓗᓂᓗ 
ᑖᒃᑯᐊ ᑲᓇᑕᒥᐅᓄᑦ  ᐱᔪᓐᓇᐅᑎᓂᑦ ᑲᓇᑕᒥᐅᓄᑦ  ᐱᔪᓐᓇᐅᑎᓂᑦ ᐃᓱᒪᖅᓱᕈᓐᓇᓂᕐᓂᓪᓗ.  ᐃᖏᖅᑲᖅᑐᐃᑎᑦᓯᓂᕐᒧᑦ 
ᐃᓚᒋᔭᐅᔪᓄᑦ. 
 

7. ᑮᓇᐅᔭᖅᑕᖃᖅᑳ ᐊᑐᐃᓐᓇᐅᔪᓂᒃ ᒫᓐᓇᐅᔪᖅ? 

ᐋᒡᒐ. ᐃᖅᑲᖅᑐᐃᕕᒃ ᓱᓕ ᑐᑭᑖᕈᑎᖃᖅᓯᒪᖏᑦᑐᖅ ᑲᓇᑕ ᑕᒻᒪᓂᕐᒪᖔᖅ. ᑲᓇᑕ ᒥᓯᐊᖅᓯᒪᔪᖅ 
ᐱᐅᖏᑦᑐᓕᕕᖃᖅᓯᒪᖏᒋᐊᑦᓴᖅ. ᑖᒃᑯᐊ ᒪᕐᕉᒃ ᓱᓕ ᐃᓂᓪᓚᐃᓯᒪᖏᑦᑑᒃ ᐃᖅᑲᖅᑐᐃᑎᑦᓯᒍᑕᐅᔪᒥᒃ. ᒫᓐᓇᐅᔪᒥ 
ᑮᓇᐅᔭᖅᑕᖃᖏᑦᑐᖅ ᐊᑐᐃᓐᓇᐅᑎᑕᐅᔪᓂᑦ ᖁᓚᕐᓇᐃᖅᑕᐅᓯᒪᒐᓂᓗ ᐃᑲᔫᓯᐊᑦᓴᐅᒐᔭᖅᑐᑦ 
ᐊᑐᐃᓐᓇᕈᖅᑕᐅᓂᐊᕋᓗᐊᕐᒪᖔᑕ. ᐃᓚᓕᐅᑎᓯᒪᑎᓪᓗᒍ ᑐᓴᖅᑎᓯᔾᔪᑎᑕᖃᕋᔭᖅᑐᖅ ᑮᓇᐅᔭᓂᑦ 
ᐊᑐᐃᓐᓇᖅᑕᖃᓕᕐᓂᖅᐸᑦ. 

ᐱᔪᓐᓇᐅᑎᑎᑦ ᓇᓖᕌᕋᑦᓴᑎᓪᓗ 

ᑐᑭᑖᕈᑎᖃᕆᐊᖃᕋᔭᖅᑐᑎᑦ ᐃᓚᒋᔭᐅᖏᓐᓇᕈᒪᒻᒪᖔᖅᐱᑦ ᐃᖅᑲᖅᑐᐃᑎᑦᓯᒍᑕᐅᔪᒥ ᐲᕈᒪᒻᒪᖔᖅᐱᓘᓐᓃᑦ ᑕᕝᕙᖓ 
ᓇᖕᒥᓂᖅ ᐲᕐᓗᑎᑦ ᐃᓚᒋᔭᐅᒍᒪᖏᓂᕐᒥ. ᑐᑭᑖᕈᑎᒋᔭᕆᐊᓖᑦ ᑕᒪᓐᓇ ᑎᑭᓚᐅᖅᑎᓐᓇᒍ ᒫᑦᓯ 3, 2025. 
 

8. ᖃᓄᐃᒐᔭᖅᑲ ᖃᓄᐃᒋᐊᙱᑦᓯᐊᕈᒪ ᑕᒪᑦᖅᓱᒧᖓ? 

ᐃᓚᒋᔭᐅᒍᕕᑦ ᐃᖅᑲᖅᑐᐃᑎᑦᓯᒍᑕᐅᒍᒪᔪᒧᑦ, ᖃᓄᐃᓕᐅᒃᑲᓂᕆᐊᑐᙱᑦᑐᑎᑦ, ᐃᓚᓕᐅᓯᒪᑎᑕᐅᒐᔭᖅᑐᑎᑦ 
ᐃᖅᑲᖅᑐᐃᑎᑦᓯᒍᑕᐅᒍᒪᔪᒥ. ᐃᖅᑲᖅᑐᐃᕕᖕᒧᑦ ᐊᑦᑐᐊᓂᖃᕋᔭᖅᑐᑎᑦ ᐊᑐᐊᖅᑕᐅᖁᔭᐅᔪᓄᑦ ᒪᓕᒋᐊᓕᓐᓄᑦ, 
ᐱᐅᒐᓗᐊᖅᐸᑦ ᐱᐅᖏᒃᑲᓗᐊᖅᐸᓘᓐᓃᑦ. ᐃᑲᔫᓯᐊᑦᓴᒥᒃ ᑐᓂᔭᐅᔪᖃᖅᐸᑦ, ᐊᓯᒃᑲᓐᓂᖏᓐᓂᑦ ᐊᑐᕆᐊᖁᔭᐅᒐᔭᖅᑐᑎᑦ 
ᐱᔪᓐᓇᖅᑎᑕᐅᖁᓪᓗᑎᑦ ᐃᑲᔫᑎᐅᔪᓃᖔᖅᑐᒥᒃ.  
 

9. ᐃᓚᒋᔭᐅᒍᒪᙱᒃᑯᒪᓕ ᐃᖅᑲᖅᑐᐃᕕᓕᐊᖅᑎᑦᓯᒍᑕᐅᔪᒥ? 

ᐱᖃᑕᐅᒍᒪᙱᒃᑯᕕᑦ ᐃᖅᑲᖅᑐᐃᑎᑦᓯᒍᑕᐅᔪᒥ, ᓇᖕᒥᓂᖅ ᐲᕆᐊᖃᕋᔭᖅᑐᑎᑦ ᑕᒪᑦᓱᒪᖓᑦ− ᑕᒪᓐᓇ ᐃᓛᓐᓂᒃᑯᑦ 
ᑕᐃᔭᐅᓲᖅ “ᐲᖅᑕᐅᓂᕐᒥᒃ”. ᐲᕈᕕᑦ ᓇᖕᒥᓂᖅ, ᐱᖃᑕᐅᒐᔭᖏᑦᑐᑎᑦ ᓇᓕᐊᓐᓂᒃ ᐃᑲᔫᓯᐊᕈᑕᐅᔪᓂᑦ 
ᐱᔭᒥᓂᐅᑐᐃᓐᓇᕆᐊᓕᓐᓂᒃ ᐃᖅᑲᖅᑐᐃᑎᑦᓯᒍᑕᐅᔪᖃᖅᑎᓪᓗᒍ. ᐅᑯᐊ ᓇᓕᐊᓐᓂᒃ ᒪᓕᒋᐊᖃᖅᑎᑕᐅᒐᔭᙱᑦᑐᑎᑦ 
ᐃᖅᑲᖅᑐᐃᕕᖕᒥ ᐊᑐᖁᔭᐅᔪᓂᒃ ᐃᖅᑲᑐᐃᒍᑎᓂᓪᓘᓐᓃᑦ ᐃᖅᑲᖅᑐᐃᑎᑦᓯᓂᖅᑕᖃᖅᑎᓪᓗᒍ ᐱᔪᓐᓇᐅᑏᓪᓗ 
ᐃᖅᑲᑐᖅᑕᐅᑎᑦᓯᒍᒪᓂᖅ ᑲᓇᑕᒥᒃ ᐱᒋᓂᐊᖅᑕᐃᑦ ᐃᒻᒥᒃᑯᑦ ᐱᔾᔪᑎᓕᒃ ᑕᒪᑦᓱᒥᖓ ᐃᖅᑲᑐᑕᐅᑎᑦᓯᒍᑕᐅᔪᒥᑦ. 
 
ᑐᑭᑖᕈᑎᒋᒍᕕᐅᒃ ᐱᖅᑕᐅᒍᒪᓃᑦ ᓇᖕᒥᓂᖅᓱᕆᐊᓕᕐᓗᑎᓪᓗ ᐃᖅᑲᖅᑐᐃᑎᑦᓯᓂᕐᒥᒃ ᓴᒻᒥᓗᒍ ᑲᓇᑕ, ᓇᖕᒥᓂᖅ 
ᒪᓕᒐᖠᕆᔨᖅᑖᕆᐊᖃᕋᔭᖅᑐᑎᑦ ᐊᑭᓕᕆᓕᓪᓗ ᐊᑭᓕᕐᓗᒋᑦ. 
 
ᐱᕐᓂᐊᕐᓗᑎᑦ ᐃᓕᓐᓂᒃ, ᑎᑎᖅᑲᒥᒃ ᐊᐅᓚᑎᑦᓯᔭᕆᐊᖃᖅᑐᑎᑦ ᐸᐃᑉᐹᓕᕆᔨᒧᑦ ᐅᖃᐅᓯᖃᕐᓗᓂ ᐲᖅᑕᐅᒍᒪᓂᕐᓂᑦ 
ᐃᖅᑲᑐᐃᑎᑦᓯᒍᑕᐅᔪᒥᒃ ᐅᕙᖓᑦ ᓇᓱᒐᓗᐊᒃ ᓴᒻᒥᑦᓯᔪᖅ ᑲᓇᑕᒥᒃ (ᒪᓕᒐᓕᕆᔨᕐᔪᐊᖅ). ᐱᖃᓯᐅᑎᔭᕆᐊᓕᑎᑦ ᐊᑏᑦ, 
ᑐᕌᕈᑏᑦ ᑎᑎᖅᑲᓂᐊᕐᕕᒃᑯᑦ, ᐅᖄᓚᐅᑎᕕᑦ ᓈᓴᐅᑎᖓ, ᐊᒻᒪᓗ ᐊᑎᓕᐅᕈᓰᑦ. ᐲᖅᑕᐅᒍᒪᐅᑎᒥᒃ ᑎᑎᕋᕐᕕᒋᔭᕆᐊᓕᒻᒥᒃ 
ᐱᔪᓐᓇᕐᒥᔪᑎᑦᑕᐅᖅ ᐅᕙᖓᑦ northpoliceclassaction.ca. 

ᑎᑎᖅᑲᕆᒐᓗᐊᕈᕕᒃ ᐅᕝᕙᓘᓐᓃᑦ ᐲᖅᑕᐅᒍᒪᔾᔪᑎ ᑎᑎᕋᕐᕕᒋᔭᕆᐊᓕᒃ ᐊᑐᕕᐅᒃ ᓇᓕᐊᒃ, ᐊᐅᓪᓚᖅᑎᒋᐊᓖᑦ ᑐᑦᓯᕋᐅᑏᑦ 
ᑕᒪᑦᓱᒧᖓ ᐲᖅᑕᒍᒪᓗᑎᑦ ᐃᖅᑲᖅᑐᐃᑎᑦᓯᓂᕐᒥ ᐊᐅᓪᓚᑎᓪᓗᒍ ᐸᐃᑉᐹᓕᕆᔨᒧᑦ ᐅᖓᑖᓂᐅᖏᑦᑐ ᐆᒪ ᐅᓪᓘᑉ ᒫᑦᓯ 3, 
2025−ᒥᒃ ᑎᑎᖅᑲᐅᑎᓪᓗᒍ ᑎᑎᖅᑲᓂᐊᕐᕕᒃᑯᑦ ᐅᕗᖓ ᐃᕐᖐᕐᓈᖅᑕᐅᑎᒃᑯᑦ 
northpoliceclassaction@veritaglobal.com ᑎᑎᖅᑲᓂᐊᕐᕕᑯᓪᓘᓐᓃᑦ ᐅᕗᖓ ᐊᐅᓪᓚᑎᓪᓗᒍ: 
 

AGNQ−ᒧᑦ ᑐᓴᖅᑎᑦᓯᔾᔪᑎᓕᕆᔨ 
C/O Verita Global Inc. 

P.O. Box 3355 
London, ON N6A 4K3 

 
ᐲᖅᑕᐅᒍᒪᔾᔪᑏᑦ ᑎᑎᕋᕐᕕᒋᔭᕆᐊᓖᑦ ᑎᑎᖅᑲᓂᐊᕐᕕᒃᑯᑎᒍ ᐊᐅᓪᓚᖅᑎᑕᐅᔭᕆᐊᖃᕋᔭᖅᑐᑦ ᐅᓪᓗᖅᓯᐅᑎᖓᑕ 
ᓇᑭᑕᐅᕕᒥᓂᖓ ᑎᑎᖅᑲᓂᐊᕐᕕᖕᒥ ᑐᖓᐅᑦᓯᖏᑐᐊᖅᐸᑦ ᒫᑦᓯ 3, 2025−ᒥᒃ. 
 
ᐊᐱᖅᑯᑎᑦᓴᖃᕐᓂᕈᕕᑦ ᖃᓄᖅ ᐱᕈᓐᓇᕆᐊᖅ ᐃᖅᑲᖅᑐᐃᑎᑦᓯᒍᑕᐅᔪᒥ, ᐅᖄᓚᕕᒋᓗᒍ ᐸᐃᑉᐹᓕᕆᔨ: 
 

AGNQ−ᒧᑦ ᑐᓴᖅᑎᑦᓯᔾᔪᑎᓕᕆᔨ 
C/O Verita Global Inc. 

P.O. Box 3355 
London, ON N6A 4K3 

1-888-663-7635 
northpoliceclassaction@veritaglobal.com 

 

ᒪᓕᒐᓕᕆᔨᑦ ᑭᒡᒐᖅᑐᐃᔪᑦ ᐃᓕᓐᓂᒃ 

10. ᒪᓕᒐᓕᕆᔨᖃᖅᑯᖔ ᐃᖅᑲᖅᑐᐃᒍᑕᐅᔪᒥ? 

ᐄ. ᐃᖅᑲᖅᑐᐃᕕᒃ ᑎᒃᑯᐊᖅᓯᓯᒪᔪᖅ ᑯᔅᑭ ᒥᓐᓯᑭᒥᑦ ᐊᒻᒪᓗ ᑰᐳ ᕋᒡᒍᓪᒥᒃ ᐃᖅᑲᖅᑐᐃᕕᖕᒥ ᒪᓕᒐᓕᐅᒍᓐᓇᐅᑎᓖᒃ −LLP−ᒥᒃ 
ᑭᒡᒐᖅᑐᐃᓂᐊᖅᑎᓪᓗᒋᒃ ᐃᖅᑲᖅᑐᐃᑎᑦᓯᒍᑕᐅᔪᒥᒃ “ᐃᖅᑲᖅᑐᐃᑎᑦᓯᒍᑕᐅᔪᒥ ᒪᓕᒐᓕᕆᔩᒃ ᐃᖅᑲᖅᑐᐃᔩᒃ”. 
ᐊᑭᓕᕆᐊᓕᓐᓂᒃ ᓇᖕᒥᓂᖅ ᐊᑭᓖᖁᔭᐅᔮᙱᑦᑐᑎᑦ ᐃᖅᑲᖅᑐᐃᑎᑦᓯᒍᑕᐅᔪᒥ ᐃᖅᑲᖅᑐᐃᔨᓄᑦ ᐃᖅᑲᓇᐃᔮᖑᔪᒥᒃ. 
 

11. ᖃᓄᖅ ᒪᓕᒐᓕᕆᔩᑦ ᐊᑭᓕᖅᑕᐅᒐᔭᖅᑲᑦ? 

ᐃᖅᑲᑐᖅᑕᐅᑎᑦᓯᒍᑕᐅᔪᒧᑦ ᐃᖅᑲᖅᑐᐃᔨ ᐊᑭᓕᖅᑕᐅᒐᔭᖅᑐᖅ ᑭᓯᐊᓂ ᐃᑲᔪᖅᑏᑦ ᐃᖅᑲᑐᖅᑕᐅᑎᑦᓯᔩᑦ ᓵᓚᖃᕐᓂᖅᐸᑕ 
ᐃᖅᑲᑐᐃᑎᑦᓯᒍᑕᐅᔪᒥᑦ ᐊᖏᖃᑎᒌᒍᑎᑕᖃᕐᓂᖅᐸᓪᓘᓐᓃᑦ ᑭᓯᐊᓂ. ᐃᖅᑲᖅᑐᐃᕕᒃ ᓈᒻᒪᒋᔭᖃᕈᓐᓇᖅᑐᖅ ᐊᑭᒥᒃ 
ᓈᒻᒪᓂᖅᐹᒥᒃ ᐊᑭᓕᐅᑕᐅᒍᒪᔪᕐᓗ ᓈᒻᒪᑉᐸᑦ. ᐊᑮ ᐊᑭᓕᕆᐊᓖᓪᓗ ᐲᖅᑕᐅᒍᓐᓇᖅᑐᖅ ᑮᓇᐅᔭᓂᑦ ᐱᔭᐅᔪᓂᒃ 
ᐃᖅᑲᑐᖅᑕᐅᑎᑦᓯᓂᒃᑯᑦ ᐊᑭᓕᐅᑕᐅᒍᓐᓇᑐᓪᓘᓐᓃᑦ ᐃᒻᒥᒃᑯᑦ ᓴᐳᓐᓂᐊᖅᑎᒧᑦ. ᐊᑭᓖᖁᔭᐅᔾᔮᙱᑦᑐᑎᑦ ᓇᖕᒥᓂᖅ 
ᐃᕝᕕᑦ ᑮᓇᐅᔭᖏᓐᓂᑦ ᐊᑭᓕᐅᑎᒋᒋᐊᓕᓐᓂᒃ ᐃᖅᑲᑐᐃᑎᑦᓯᒍᑕᐅᔪᒧᑦ ᐃᑲᔪᖅᑎᒧᑦ ᑐᕌᖓᔪᓂᑦ ᐊᑭᓕᕆᐊᓕᓐᓂᒃ. 

 

ᑭᖑᓪᓖᑦ ᐊᑐᖅᑕᐅᓂᐊᖅᑐᑦ ᐃᖅᑲᖅᑐᐃᕕᓕᐊᕈᔾᔨᑎᑦᓯᓂᐅᔪᒥ 

12. ᑭᓇ ᖃᖓᓗ ᐃᖅᑲᖅᑐᐃᕕᒃ ᑐᑭᑖᕈᑎᖃᕋᔭᖅᑲ ᑭᓇ ᓱᓕᒻᒪᖔᖅ? 

ᐃᖅᑲᑐᖅᑕᐅᑎᑦᓯᓂᖅ ᐊᓂᒍᖅᑎᑕᐅᓂᖏᑉᐸᑦ, ᐃᖅᑲᑐᖅᑕᐅᑎᑦᓯᔪᓂ ᐃᑲᔪᖅᑎᑦ ᓇᓗᓇᐃᖅᓯᔭᕆᐊᖃᕋᔭᖅᑐᖅ 
ᐊᑭᓕᐅᑕᐅᒍᒪᔪᑦ ᒥᑦᓵᓄᑦ ᐃᖅᑲᑐᖅᑕᐅᔪᑕᐅᑎᓪᓗᒍ ᑕᒪᓐᓇ. ᐃᖅᑲᑐᖅᑕᐅᒍᑕᐅᓂᖓᓂ, ᐃᖅᑲᖅᑐᐃᕕᖕᒥ 
ᓈᓚᑦᑕᐅᒐᔭᖅᑐᑦ ᐃᓘᓐᓇᑎᒃ ᐊᑐᖅᑕᐅᔪᒥᓃᑦ ᑐᑭᑖᕈᑕᐅᓕᕐᓗᓂᓗ ᐃᖅᑲᖅᑐᑦᑕᐅᑎᑦᓯᔪᓂᑦ ᒪᓕᒐᓕᕆᔨᑦ 
ᑲᓇᑕᓘᓐᓃᑦ ᓱᓕᒻᒪᖔᑕ ᐊᑭᓕᐅᑎᑦᓴᐃᑦ ᒥᑦᓵᓄᑦ ᐃᖅᑲᑐᖅᑕᐅᑎᑦᓯᒍᑕᐅᔪᒧᑦ. ᖁᓚᕐᓇᐃᖅᑕᐅᓯᒪᔪᖃᖏᑦᑐᖅ 
ᐃᖅᑲᑐᖅᑕᐅᑎᑦᓯᔪᑦ ᐃᑲᔪᑎᖏᑦ ᓵᓚᖃᕋᔭᕐᒪᖔᑕ ᑮᓇᐅᔭᓂᑦ ᐃᑲᔪᖅᑕᐅᒍᑎᑦᓴᓂᓘᓐᓃᑦ ᐃᖅᑲᑐᖅᑕᐅᑎᑦᓯᒍᑕᐅᔪᒧᑦ.  

13. ᑮᓇᐅᔭᖅᑖᕋᔭᖅᑯᖔ ᑭᖑᓂᖓᓂ ᐃᖅᑲᖅᑐᐃᓂᐅᑉ? 

ᐃᖅᑲᑐᖅᑕᐅᑎᑦᓯᔪᑦ ᑲᔪᓯᑦᓯᐊᕐᓂᖃᖅᐸᑕ ᑮᓇᐅᔭᒥᓪᓗ ᐱᓗᑎᒃ ᐃᑲᔪᖅᑕᐅᒍᑎᓂᓪᓘᓐᓃᑦ ᑭᖑᓂᖓᓂ 
ᑐᑭᑖᕈᑕᐅᔪᒥᓂᐅᑎᓪᓗᒍ ᐃᖅᑲᖅᑐᖅᑕᐅᑎᑦᓯᓂᖅ ᐃᖅᑲᑐᖅᑕᐅᒍᑎᐅᔪᒥ ᐊᖏᖃᑎᒌᒍᑎᑕᖃᖅᐸᓘᓐᓃᑦ, 
ᖃᐅᔨᒃᑲᐃᒐᔭᖅᑐᒍ ᐃᖅᑲᑐᐃᕕᑎᒍᑦ ᐋᖅᑭᑕᐅᒥᓂᕐᒥᒃ ᖃᓄᖅ ᐊᑭᓕᐅᑎᑕᖃᕋᔭᕐᒪᖔᑦ. ᑕᒪᒃᑯᐊ ᖃᐅᔨᒪᔭᐅᖏᒻᒪᑕ ᓱᓕ  
ᒫᓐᓇᐅᔪᒥ. ᑐᓴᐅᒪᔭᐅᔭᕆᐊᖃᓪᓚᕆᑦᑐᑦ ᐃᖅᑲᑐᐃᑎᑦᓯᒍᑕᐅᔫᑉ ᒥᑦᓵᓄᑦ ᓴᖅᑭᔮᖅᑎᑕᐅᕙᑦᑐᑦ ᐃᑭᐊᖅᑭᕕᖕᒥ 
ᐊᑐᐃᓐᓇᐅᓕᕋᐃᒻᒪᑕ. ᑐᓂᓯᔭᕆᐊᖃᕐᒥᔪᑦ ᖃᐅᔨᒋᐊᕐᕕᐅᒍᓐᓇᕕᖕᓂᑦ ᐃᖅᑲᖅᑐᐃᑎᑦᓯᔨᒧᑦ ᐱᖃᑕᐅᖃᑦᑕᕐᓂᐊᕋᑯᑦ 
ᑐᓴᖅᑎᑦᓯᒍᑕᐅᔪᓂᒃ ᑕᓴᒪᑦᓱᒪ ᒥᑦᓵᓄᑦ ᕿᓚᒥᐅᔫᒥᔪᒥᒃ, ᐱᖃᓯᐅᑎᓗᒋᑦ ᐊᑐᐊᖅᑕᐅᖁᔭᐅᓯᒪᔪᑦ ᐊᐅᓚᔾᔭᐃᒋᐊᕈᑎᑦ 
ᐃᖅᑲᑐᑦᑕᐅᑎᑦᓯᓂᒃᑯᑦ ᐱᔭᕆᐊᖃᖃᑕᐅᒍᕕᑦ ᐊᑭᓕᐅᑎᒥ, ᐊᑐᐃᓐᓇᐅᓕᕐᓂᖅᐸᑦ. 
 

ᑐᓴᐅᒪᔾᔪᑎᒃᑲᓂᑦᓴᑖᕐᓂᖅ 

14. ᖃᓄᖅ ᑐᓴᐅᒪᔾᔪᑎᑦᓴᑲᓐᓂᕐᓂᒃ ᐱᒍᓐᓇᖅᑯᖓ? 

ᑐᓴᐅᒪᔾᔪᑎᒃᑲᓐᓂᑦᓴᕐᓂᑦ ᐱᔪᓐᓇᖅᑐᑎᑦ ᐅᕙᖓᑦ northpoliceclassaction.ca, ᐅᕝᕙᓘᓐᓃᑦ ᐅᖄᓚᕕᒋᓗᒍ 
ᐸᐃᑉᐹᓕᕆᔨ: 
 

• ᐅᖄᓚᓗᑎᑦ ᐊᑭᖃᖏᑦᑐᒧᑦ ᐅᕗᖓ 1-888-663-7635 

• ᐃᕐᖐᕐᓈᖅᑕᐅᑎᒃᑯᑦ ᑎᑎᕋᕐᓗᑎᑦ ᐅᕗᖓ northpoliceclassaction@veritaglobal.com  

• ᑎᑎᖅᑲᒥᒃ ᑎᑎᕋᕐᓗᑎᓪᓘᓐᓃᑦ ᐅᓄᖓ ᐊᐅᓪᓚᑎᓪᓗᒍ:  

AGNQ−ᒧᑦ ᑐᓴᖅᑎᑦᓯᔾᔪᑎᓕᕆᔨ 
C/O Verita Global Inc. 

P.O. Box 3355 
London, ON N6A 4K3 

 

http://www.northpoliceclassaction.ca/
mailto:northpoliceclassaction@veritaglobal.com

